
AS MULLERES NA BIBLIOTECA VIRTUAL
GALEGA

Carme Fernandez Pérez-Sanjulian
Universidade da Coruiia

Introducion. A Biblioteca Virtual Galega

A Biblioteca Virtual Galega (BVG) da Universidade da Coruna, accesi-
bel en Internet no enderezo http://bvg.udc.es desde o 22 de febreiro de 2002,
naceu co obxectivo principal de encher o baleiro na Web sobre contidos
de Lingua e Literatura Galega e, asi, dar un paso adiante no proceso de
normalizaciéon da nosa lingua e a nosa cultura. Esta Biblioteca Virtual foi
desenvolvida polo Laboratorio de Bases de Datos (http:/emilia.dc.fi.udc.es/
labBD) e a Area de Filoloxia Galega (integrada no Departamento de Filolo-
xia Galego-Portuguesa, Francesa e Lingiiistica) da Universidade da Corunia',
coa financiacién do seu Vicerrectorado de Innovacién Tecnoléxica.

Lonxe de ser unicamente unha biblioteca de Literatura Galega clasica,
a BVG caracterizase por prestar unha atencion especial aos escritores e
escritoras actuais. Deste modo, tendo en conta o grande ntimero deles que se
atopan en pleno desenvolvimento criativo, a BVG apreséntaos, non sé através
das stas obras xa publicadas, senén que, tamén, através de paxinas Web
persoais, tenta tirar partido dun medio tan dinamico como é o ciberespazo,
ao procurar unha interaccién mais directa entre o autor ou autora e o seu
publico leitor.

Por outro lado, a Biblioteca funciona tamén como unha editorial dixital
(eDixital), unha idea interesante nun caso como o noso onde, ao sermos unha
comunidade lingiiistica tan reducida, a edicién de obras en galego (especial-
mente en xéneros de pouco consumo) se ve moitas veces mediatizada pola
falta de masa critica de leitores potenciais, o que fai que moitas obras non

' A BVG foi realizada por unha equipa multidisplinar de especialistas en Informatica, Biblioteconomia e Filoloxia.
Laura Tato Fontaifia coordenou a equipa filoloxica, mentres Nieves R. Brisaboa dirixiu a equipa informatica (cf. Quen
somos, en http://bvg.udc.es/quen_somos.jsp ).

A realizacion deste artigo no teria sido posibel sen a colaboracion de Carlos Vizcaino e Angeles Saavedra Places,
integrantes das equipas filoloxica e informatica, respectivamente, que nos forneceron todo tipo de informacion sobre a
BVG, ademais da maior parte dos dados estatisticos que aqui se utilizan.

achen canles de difusién e, mesmo, de publicacion. Por este mesmo motivo,
pola dificuldade de abrirse camino como escritor/a en lingua galega, resulta
interesante a proposta da BVG de fornecer un servizo de edicién por medio do
cal as obras dos autores noveis poidan aparecer publicadas durante un certo
tempo e receberen asi as criticas do publico. Isto é o que acontece na seccién de
nov@s.

Unha das vantaxes dunha biblioteca virtual é que permite o manexo
non s6 de arquivos de texto, senon tamén de arquivos de son e video. Utilizando
esta posibilidade, a BVG oferece unhas pequenas videoteca e fonoteca que,
se ben modestas (é de agardar que se vexan acrecentadas no futuro),
proporcionan unha idea clara das posibilidades que o sistema fornece.

Por dltimo, a Biblioteca aposta decididamente por utilizar a potenciali-
dade que supdén agrupar nunha tnica URL a todos os escritores/as actuais
e clasicos en Lingua galega. Asi, en dito portal web, e co obxectivo de se
constituir en referente cultural de primeira magnitude, aparece incluida, non
s6 a Biblioteca, senén enlaces as principais paxinas da Web galega (paxinas
institucionais, de imprensa, editoras, universidades, etc.), asi como un servizo
de axuda para a visita de monumentos, museos, xacementos arqueoloxicos
e outros lugares de interese, soportado por un Sistema de Informacion
Xeografica na Web; esta seccion, unha das mais atractivas da Biblioteca do
ponto de vista visual, é a denominada Viaxe Virtual por Galiza’.

A péaxina principal da Biblioteca pédese ver na Figura 1. Nela aparecen
as secciéns de que estabamos a falar e os servizos que oferece’. A seguir,
procederemos a descreber brevemente os contidos e o funcionamento do
apartado da BVG en que imos centrar a nosa atencion de cara ao traballo que
nos ocupa e que non € outro que o seu catalogo.

Figura 1. Paxina principal da Biblioteca Virtual Galega

2 Unha descricion da Viaxe Virtual por Galiza podese encontrar en AMIL / BRISABOA / COTELO-LEMA / FARINA
/ LUACES / PENABAD / PLACES / VIQUEIRA (2002).

3 Unha descricion polo miudo da BVG pddese ver en BRISABOA / PENABAD / PLACES / RODRIGUEZ / PEREZ-
SANJULIAN / TATO / LOURENCO / VIZCAINO (2002) ou, tamén, en BRISABOA / PARAMA / PENABAD /
PLACES / RODRIGUEZ (2002).

O catalogo da BVG: autoras, autores e obras

Ante todo cumpre sinalar que a BVG fornece, para cada autor ou
autora, dous tipos de informaciéon diferente. Por unha parte aparecen as
fichas bibliograficas de todas as obras de cada un (con informacién sobre
as datas, editoriais, primeiras edicidéns, premios,etc.) e, por outra, figuran
unha serie de obras disponibeis en texto (obras para ler), editadas por Edixital
ou reproducions facsimilares dixitais de edicidns clasicas. Ademais, certos
textos poden ser escoitados através do formato audio (musicados ou recitados)
ou, incluso, através do formato video, vendo os proprios autores e autoras
lendo os seus textos. No momento de redixirmos este artigo na BVG pédense
atopar perto de 5000 fichas bibliograficas, arredor de 450 obras para ler,
30 audios e 15 videos.

No que atinxe a seleccion, tanto de autores como de obras, na BVG
utilizanse criterios diferentes segundo se tratar de escritores xa desapare-
cidos ou de escritores en activo, e incluso, entre os primeiros, estabelécense
distintas propostas atendendo aos diferentes periodos da Literatura Galega.

Canto a literatura medieval, a BVG oferece a lirica profana galego-
portuguesa agrupada en tres grandes antoloxias, segundo os tres grandes
xéneros canonicos (Cantigas de Amor, Cantigas de Amigo e Cantigas de
Escarnho e de Maldizer), sen apresentar, polo tanto, nen a prosa medieval
nen a obra de cada autor de maneira individualizada. Contodo, a dia de
hoxe, un ano despois da inauguraciéon da Biblioteca, xa é posibel acceder
4 biografia e obras de trobadores como Martin Codax, Joan de Cangas ou
Meendinho, no que se supén un proceso tendente a criacion de entradas
individualizadas para cada un dos autores medievais.

Non se inclie, polo momento (e aqui cumpre lembrar o caracter de
proxecto en construcion que ten esta Biblioteca) nen a prosa medieval, nen a
lirica relixiosa. Neste dltimo caso, a equipa da BVG non considerou urxente
a sua inclusion xa que a obra de Alfonso X estd a disposiciéon dos cibernatu-
ras noutras bibliotecas virtuais®.

Dos Séculos Escuros (séculos XVI-XVIII) apenas aparece unha mostra
considerada representativa: unha obra de teatro e a produciéon galega dos
nosos ilustrados.

A Epoca Contemporanea €, portanto, a que mais atencion recebe. Os/as
autores/as que aparecen representados na BVG son aqueles que a historio-
grafia literaria consagrou como canodnicos e, deste modo, figuran os nosos
tres grandes clasicos galegos do século XIX: Rosalia de Castro, Eduardo
Pondal e Manuel Curros Enriquez. No caso de Rosalia de Castro a BVG
oferece toda a sta produciéon en galego, non s6 coa reproducién das primeiras
ediciéns, senén tamén con edicions propias de poemas musicados e recitados.
De Pondal e Curros recéllense os libros publicados en vida, quedando
para fases posteriores todo aquilo non publicado en formato libro ou inédito.

No que atinxe aos/as escritores/as do século XX, por mor do problema dos
dereitos de edicion, a BVG fornece pequenas antoloxias individuais que non
sobrepasan o tanto por cento legal para fins non lucrativos.

Ademais, dado que se trata dunha biblioteca universitaria e que a

4 Cf. Biblioteca Virtual Miguel de Cervantes. http://www.cervantesvirtual.com (Ultimo acceso: abril de 2003).

Universidade da Coruiia ten un arquivo de teatro tiinico na Galiza, a Biblioteca-
Arquivo Teatral Francisco Pillado Mayor (http:/www.udc.es/filo/pillado/),
a BVG incorpora certos fundos de especial interese e, asi, edita manuscritos
de pezas dramaticas de autores clasicos na historia do noso teatro que se
consideraban perdidas®.

En canto aos escritores en activo, o criterio utilizado é diferente pois,
segundo declara explicitamente a suia direccion, a BVG aspira a incluir a todos
aqueles que tefien un libro publicado, sen limitar a seleccion aos que estan
citados xa nos tratados de literatura. Como consecuencia, esta opcién obriga
a unha continua actualizaciéon da contidos da Biblioteca, un labor desenvolvi-
do polas persoas que traballan na equipa filol6xica®.

Canto aos xéneros literarios, e polo menos neste primeiro ano de andaina,
a BVG privilexiou aqueles que estan consagrados pola preceptiva clasica como
“de criacién” (poesia, narrativa, dramaturxia), se ben est4 a incrementar
de mais a madis, tal como se pode apreciar de revisarmos os escritores/as
incorporados nos ultimos meses, a presenza de textos pertencentes a outros
xéneros, como o ensaio (en todas as stias variantes), a oratoria ou os subxéneros
xornalisticos.

Cada autor/a incluido/a no catdlogo ten, na Biblioteca Virtual Galega,
a sua propia paxina Web, paxina que esta desefiada seguindo o formato das
clasicas fichas que se poden ver en calquer biblioteca convencional, unha
axeitada metafora cognitiva que simplifica enormemente o manexo da BVG.
Nelas estan clasificados/as, tanto polo seu nome real completo, como, caso de
ser distinto, polo nome artistico co que asinan as stas obras.

No caso dos clasicos, cada ficha-paxina Web inclie a sua fotografia,
biografia e bibliografia, con indicacion da referencia bibliografica e dos forma-
tos disponibeis para cada obra. Para o caso dos actuais repétese o esquema
se ben a BVG optou por introducir un novidoso formato: o da autobiografia.
Asi, tras solicitar dos escritores/as que fosen eles/elas mesmos quen redixisen
os seus textos de apresentacion, o resultado foi que, excepto nalgiuns casos
excepcionais en que, finalmente, a biografia correspondente foi elaborada
pola equipa da BVG (e que resultan distinguibeis por apareceren eses
textos baixo a epigrafe de biografia, ao igual que nos clasicos), os textos que
aparecen na BVG son da responsabilidade dos autores/as correspondentes.
Na nosa opinidn, isto representa un potenciamento implicito dun xénero non
demasiado cultivado entre nés até o presente como é o autobiografico, unha
iniciativa que, coidamos, ha ter grande rendimento futuro.

Por outra banda, na parte inferior da ficha-paxina aparece un dos métodos
que usa a BVG para criar canles de comunicacion entre os/as escritores/as e
0 seu publico leitor. Neste caso é o publico o que, sen mais que pulsar no
botén “Enviar mensaxe” e teclear os seus dados de contacto, pode dirixirlles
un comentario.

Ademais, estas paxinas web contefien unha secciéon de Novidades que
os autores/as poden utilizar para incluiren todo tipo de informacién, como
apresentacions de obras, estreas teatrais, celebracion de cursos, conferen-

> Por exemplo, a BVG oferece a posibilidade de ler duas pezas de Galo Salinas que nunca chegaron a ser editadas:
Sabela, comedia nun acto, estreada en 1903, e Entre dous mundos, non representada. Neste caso podese afirmar que a
edicion da BVG ¢ a primeira que se realiza destas obras.

6 A listaxe dos ultimos acrecentamentos de obras e autores aos fundos da BVG podese ver en http://bvg.udc.es/novas/
Incorporacions.jsp).

cias, certames, recitais, ou todos cantos dados, comentarios, textos, etc.
consideraren relevantes. Para isto a BVG pon ao seu dispor unha aplicacién
web de acceso restrinxido (é dicer, unha direccion web non publicada e sé
accesibel através dun nome de usuario e dun contrasinal) que permite a
cada autor/a acceder a sta paxina web de modo que poida modificar a sia
autobiografia, manter actualizada a listaxe das stias obras, e publicar,
modificar ou borrar as novidades ou opiniéns mencionadas no paragrafo
anterior (posibilidades que son utilizadas regularmente por bastantes deles/
as e que dotan a BVG dunha vitalidade digna de ser sublinada).

Ao tempo, cada vez que se introduce unha nova, a paxina principal da
Biblioteca Virtual Galega modificase automaticamente, incluindo na seccién
de novas unha ligazén 4 paxina web da persoa’.

Asi pois, con esta breve apresentacion do funcionamento e das posibilida-
des da BVG coidamos ter situado minimamente o contorno que imos utilizar
como base para a nosa pesquisa.

Breve informacion estatistica

Ao revisarmos a listaxe dos autores e autoras incluidos na BVG, estes
foron os dados estatisticos que obtivemos a comezos de maio do 20033:

Clasicos Actuais Total
Homes 79 (96%) 114 (77%) 193 (84%)
Mulleres 3 (4%) 33 (23%) 36 (16%)
Total 82 147 229

Taboa 1.- Porcentaxes de autores e autoras na BVG

Non deixa de resultar sorprendente, xa de entrada, esta fotografia xeral
da participaciéon das mulleres na nosa vida literaria. Nunha literatura como
a nosa, iniciada en época moderna pola obra senlleira dunha muller, caberia
agardar unha presenza meirande de autoras que ese cativo 4%, mais o certo
é que, despois de Rosalia de Castro, s6 entran na escena literaria Francisca
Herrera Garrido e Maria Marino. Son, pois, estas tres autoras as que aparecen
englobadas no apartado dos clasicos.

Mais chamativo, se couber, é a fotografia da actual participaciéon das
mulleres no mundo da escrita. Nun momento onde a presenza de autoras no
mundo literario galego semella tan poderosa tanto no cuantitativo como no
cualitativo, cos nameros diante, verificase que a némina de escritoras non
resulta tan alta como se poderia pensar. E certo tamén que o avance neste
campo é, proporcionalmente, grande (do 4% ao 23%) mais ainda esta lonxe
de ser un reflexo da progresion das mulleres no ambito do publico que se
produciu nas ultimas décadas.

7 Neste ponto, ¢ a modo de exemplo, cumpre ter en conta que, segundo os dados fornecidos pola propria equipa
responsabel da BVG, os accesos aos autores e autoras que colocaron novidades durante as primeiras semanas de
funcionamento da mesma (Marga Romero ou Manuel Lourenzo) foron case o triple
gue os recebidos polos autores/as clasicos (Rosalia, Castelao...) nese mesmo periodo.

Como xa se dixo, cumpre non esquecer que a BVG non ¢, a data de hoxe, un corpus fechado nen, moito menos, un
catalogo exhaustivo dos nosos criadores e criadoras (especialmente no que atinxe aos/as actuais), dado o seu caracter
de proxecto en “construcion”.

Os dados que aqui se recollen non deixan de evidenciar, mais unha vez,
como as mulleres seguen a ter menor presenza social que os homes en todos
aqueles contextos que tefien a ver co mundo do publico; neste caso, o mundo
da escrita.

Loxicamente, esa mesma desproporcion entre obra escrita por mulleres
e homes evidénciase ao estabelecermos os tantos por cento das obras que se
recollen no catalogo da BVG:

Dun total de 2570 obras catalogadas

370 escritas por mulleres (15%)
2200 escritas por homes (85%)

Dun total de 528 obras disponibeis para a sta

leitura na BVG temos

106 escritas por autoras (21%)

422 escritas por autores (79%)

T4aboa 2.- Porcentaxes de obras na BVG

Comportamento do publico da BVG

Os dados sobre o comportamento do publico na BVG non son tan
significativos mais coidamos que non deixan de ter un certo interese a4 hora
de definirmos certas actitudes e tendencias existentes na sociedade.

Se revisarmos as mensaxes enviadas aos autores ou 4as autoras (a
comezos de maio de 2003, un total de 364) podemos constatar, mais outra
vez, a desproporcion entre as dirixidos aos primeiros (254), o que supoén un
70% sobre o total, e as mensaxes dirixidas as segundas (110), apenas un
30%.

Neste caso non se pode saber con seguridade se os remitentes son homes
ou mulleres pola ocultacién de identidade que permite Internet, asi que, ao
usarmos o “sexo declarado”, podemos estar a manexar un dado incorrecto.

Neste ponto débese ter presente que moitos dos comentarios feitos as
obras proceden de alumnos e alumnas de secundaria que, moi intelixente-
mente, son levados as aulas de Informatica dos centros polo profesorado
de Lingua e Literatura Galegas para que utilice dun xeito motivador a
BVG, ao expresaren nela as sdas opinions sobre as obras de leitura do curso,
e, en definitiva, para se familiarizaren coa Literatura galega. Tendo isto
en conta, seria de agardar que as porcentaxes de comentarios procedentes
de homes e mulleres fosen bastante semellantes, quer dicer, proximas ao
50%. Porén, talvez por mor do feito de que os homes tefien unha actitude
mais activa e estan, tamén, mais familiarizados co uso do computador, o
certo é que son eles os que, segundo os numeros, parecen participar mais.

En concreto, atopamos que as criticas e comentarios as obras (incluindo
tanto as obras de Literatura galega como as obras da seccion de nov@s) se
distribtien a respecto do sexo deste modo:

Feitas por homes 575 (60%)
Feitas por mulleres 392 (40%)
TOTAL 967

T4aboa 3.- Porcentaxes de comentarios a obras realizadas na BVG

A explicacion para esta desproporcion pode estar, talvez, na persistencia
de certos habitos marcadamente sexistas que, neste caso, se tornan evidentes
cando os ordenadores son usados de xeito compartido pois son os rapaces e non
asrapazas os que toman a iniciativa, sendo eles os que se identifican no sistema
ainda que redixan un comentario comin. Este modelo de comportamento,
extrapolabel a outros contextos e niveis etarios, €, apenas, un exemplo do tipo
de dindmicas que contribiien a manter os preconceitos sobre o distanciamento
das mulleres do mundo tecnolo6xico.

Noqueatinxe aos comentarios a obras de autores/asnonnoveis, e sempre
segundo o sexo declarado polos remitentes, podemos ver como a porcentaxe de
comentarios dirixidos 4s obras feitas por escritoras é moito menor (tanto pola
parte deles coma delas). Estas son as cantidades e porcentaxes:

Comentarios de homes a obras de autoras 15 (13%)
Comentarios de homes a obras de autores 99 (87%)
Total comentarios feitos por home 114
Comentarios de mulleres a obras de autoras 15 (19%)
Comentarios de mulleres a obras de autores 54 (81%)
Total comentarios feitos por mulleres 66

Taboa 4.- Porcentaxes de comentarios a obras de autores/as non noveis na BVG

Coidamos que estes non deixan de ser uns dados interesantes en canto
que nos permiten estabelecer certas hipdteses provisorias en relacién coa
relevancia e visibilidade das autoras dentro do sistema literario galego. Parece
concluirse que o seu protagonismo e degrao de reconiecimento son, sen dubida,
menores que os dos seus colegas masculinos.

Sobre a presenza das autoras na BVG: as autobiografias
Porén, para centrarmos o tema en cuestion, resulta imprescindibel fixar

a nosa atencion naqueles textos que, para alén do seu valor pola novidade
que representan’, polo seu caracter de depoimento, nos van permitir un

9 Non cansaremos de insistir nesta cuestion pois a BVG oferece, neste momento, un conxunto de textos autobiograficos
de enorme interese, con interesantes potencialidades desde o ponto de vista interpretativo.

Alias, os proprios autores e autoras aproveitan, en moitos casos, as posibilidades que lles oferece o sistema e, para alén
de introduciren novidades e textos, alguns, como por exemplo Lois Diéguez ou Arturo Casas, foron mudando a biografia
(de mais convencional a mais persoal), feito que tamén tivo moito a ver coa propria dinamica interna da BVG.

achegamento maior as escritoras e, xa que logo, a sua visiéon do mundo,
da literatura, 4s stas poéticas, aos seus gostos, etc.; estes textos son as
autobiografias.

Os formatos utilizados por autores e autoras a hora de construiren os
seus discursos de apresentacion son variados, indo desde o que chamaremos
descricion curricular ao retrato persoal, feito este cun ton en maior ou menor
medida intimista. Os autores e autoras xogan tamén a pasar dun a outro
rexistro, chegando, nalguns casos, a apresentar un dobre retrato (o curricular
e o persoal) ou, nalgins casos, expoiien a stua traxectoria de maneira irénica,
nun xogo literario autopardédico”; 4s veces, o ton térnase reflexivo e asistimos
a reflexions de tipo metaliterario (sobre o xénero autobiografico) ou, moi
frecuentemente, a exposicion das autopoéticas dos autores/as.

En relacion con isto, e para continuarmos coa nosa analise, decidimos
estabelecer unha sorte de clasificacion tipoléxica entre os diversos tipos de
autobiografias que achamos na BVG . Isto levounos a determinar unha clara
distincién entre as biografias que usan o que nés imos denominar como “formato
curricular” e aquelas outras que utilizan o que chamaremos “ton confesional”.

Chamaremos autobiografias con “formato curricular” a aquelas en que os
autores/as apresentan pouco mais que unha relacion de datas e feitos ligados
a vida profesional e/ou literaria. Nestes textos soe aparecer unha listaxe (mais
ou menos) exahustiva de publicaciéns, premios obtidos, actividade publica,
etc.; estan escritos en terceira persoa e evitan todas aquelas marcas que os
poidan dotar do mais minimo caracter persoal, ao non procuraren nengun tipo
de colaboracién interpretativa ou relacion co leitor/a.

Un exemplo deste modelo de autobiografia dentro da BVG é o de Ana
Romani que apresentamos a seguir:

Ana Romani

“ £
[~ Autobiografia Obras wNovidades

Nace e Noia 0 5 de agosto de 1962, Reside en Santiago desde 1973. Participa
desde nova c@s amig@s en iniciativas de dinamizacion cultural en Noia: Grupo de =1
teatro afeccionado "Tiruleque”, creacion da revista artesanal "Carabela de Xeada"
cun numero dedicado a Marifa Marifio (1983), creacion da Asociacion Cultural
Catavento de Noia (1983). Obtén o primeiro premio do certame "Xente Nova na
Poesia Galega"(1981) e Mencion de Honor do premio de Poesia O Facho
(1982).Comeza asi a sua participacion en proxectos e actividades poéticas:
recitais, mesas redondas, revistas.

Mo ano 1987 publica o seu primeiro libro de poemas "Palabra de Mar". Despois
editarianse "Das ultimas mareas"(ed. Espiral Maior 1994) e "Arden” (ed. Espiral
Maior 1998). Publica o conto "Marmelada de amoras”™ (Nova 33. 1997).

Participou na creacion da revista "Festa da Palabra Silenciada”, e na da
asociacion "Mulleres Galegas na Comunicacion”.

Actriz de dobraxe entre os anos 1985 e 1988. Nese mesmo ano realiza con

Chema Gagino o programa de humor critico "A viborona” en Radio Nacional de
Fenafia an Ralicia Radin 4 Incamnaraca daennie 4 Radin Ralana anda trahalla na F -

10 Nesta lifia son moi interesantes as autobiografias de autores como Jodo Guisan Seixas, Agustin Fernandez Paz ou
Xosé Luis Martinez Pereiro.

Fronte a estes textos, no extremo oposto, aparecen aqueloutras biografias
que utilizan o que acabamos de denominar como “ton confesional”. Nestes
casos os textos de apresentacion das autoras caracterizanse por estar, todos
eles, enunciados en primeira persoa e dominados por un claro ton subxectivo (a
voz enunciadora revela gostos, caracter, influencias...). O eu biografico que se
agacha baixo o eu narrativo destas autoras parece deixar traslucir unha maior
necesidade de transmitir as chaves que permitan interpretar a obra da autora
aproximandose, nalguns casos, as caracteristicas dunha, case, autopoética
(véxanse, por exemplo, os textos de M? do Cebreiro, Beatriz Dacosta, Conchi
Regueiro ou de Helena Villar Janeiro) ou, noutros, fornecendo textos con claros
pontos de contacto cos proprios discursos poéticos das autoras (por exemplo,
as autobiografias de Iolanda Castano, Estibaliz Espinosa ou de Chus Pato).
Ademais esa voz narradora procura, en moitos casos, unha complicidade co
publico leitor, ben através da ironia, ben através do xogo (coa identidade,
como no caso de Marga Romero / Marga do Val, ou coa apresentaciéon dun
dobre texto como fai Chus Pato), chegando a evidenciar, tamén, nalgin caso,
unha certa vontade para influir sobre o receptor.

Un exemplo deste modelo, que é o seguido maioritariamente polas
autoras galegas representadas na BVG, é o que se achega a seguir através da
autobiografia de Marica Campo.

Marica Campo

Autsﬁ-i.ogré.t'i.a' Obras whovidades

AUTOBIOGRAFIA?

Segundo me contaron, nacin o 24 de febreiro de 1948, nevaba e o meu pai
estaba cun pé no outro mundo. Na partida de nacemento figura o 25. Seique
retrasaron a clata por non pagaren unha multa. Parece ser que, para as nenas,
habia un mes de prazo e, por mor da doenza do meu pai, sobrepasarono nun dia
e, quenqueira que me fose inscribir, decidiu cambiar a data. Afortunadamente meu
pai non morreu e despois de min -que era a quinta muller- veu o neno e despois
outras dias nenas mais.

Nacin no VVal do Mao, no concello do Incio, ao Sur de Lugo, e ali pasei os
primeiros anos.

A escola fun en Lugo, mais pasaba o curso sofiando co veran no Val do Mao,
un espacio para a liberdade e as aventuras infantis. Ali, as sete irmans, o irman e
mais un curman gue vivia con nos, fixemos historia por mil @ unha trasnadas que

seria imposible relatar neste espacio.

Por dltimo, merece unha certa atencion outro modelo que, dalgiun xeito,
representa unha transiciéon entre os dous anteriormente expostos e que é o
que noés definimos como formato “curricular personalizado”.

Nestes exemplos, os escritores e escritoras utilizan, en xeral, a terceira persoa
e apresentan discursos focados con distanciamento sobre si ou sobre a propria
obra (nalgins casos organizan o discurso baixo a voz dunha primeira persoa

mais que utiliza a mesma distancia para falar). Contodo, neste modelo, entre
as lifnas desa aparentemente fria relacién de circustancias vitais e artisticas,
aparece nalgin momento a subxectividade da voz pertencente ao autor ou a
autora.

A modo de exemplo do anterior, poédese ver a autobiografia de M* do Carme
Krukenberg que, no momento de realizar esta comunicacion (e esta non deixa
de ser unha cuestion relevante dado o caracter non definitivo da BVQG), é a
Unica representante, entre as autoras que figuran na Biblioteca, daquilo que
acabamos de definir como “curriculo personalizado”. Como se pode apreciar
no fragmento que aqui se reproduce, a autora fai tamén unha relacion de
datas, feitos da vida persoal, laboral, formacion, etc.; contodo, conservando
sempre esa terceira persoa distanciadora, introduce elementos (amizades,
comentarios subtilmente valorativos sobre si mesma ou a sta formacion,
etc.) que poden axudar a botar luz sobre a personalidade, as influencias ou a
propria obra criativa da autora. E, neste caso, un discurso persoal, ainda sob
a capa dunha distancia mais aparente que real".

M2 do Carme Kruckenberg

Autobiografia Obras ) | whovidades

M* do Carme Kruckenberg Sanjurjo naceu en Vigo o 3 de Xuro de 1926.
Estuda na mesma cidade, no colexio aleman; co gallo da guerra europea non
pode rematar os estudos 6 pecharse o colexio. Négase a comenzar de novo nun
instituto, xa que ten que examinarse do primeiro outra vez. Asi que estuda pola
sua conta, idiomas, historias, ciencias, literatura, etc, etc. Pédese dicir que é unha
auténtica autodidacta. A meirande parte dos seus cofiecementos débellos 6 seu
pai que infundiuna verdadeiro amor polo cofiecemento.

Casa no 1949; dempois de visitar Francia e Italia viaxa a Arxentina. Vive en Bés
Aires catro anos, No Rio da Prata cofiece a elite dos escritores arxentinos e de
moitos mais paises de América, refuxiados politicos, asi como a galegos e
espariois que estan na mesma situacion.

Un dos mais importantes foi Castelao, con quen estivo duas veces falando de
politica e literatura, foi en Maio e mais en Novembro do 49, Dous meses antes do
seu pasamento.

Arturo Cuadrado, Lorenzo Varela, Emilio Pita, Xabier Boveda...

Para irmos concluindo, s6 nos resta saber cal é a frecuencia de aparicion
destes modelos por nés estabelecidos dentro da BVG para, finalmente, analizar
se as porcentaxes de utilizacion dos distintos moldes tipol6xicos autobiograficos
que acabamos de definir apresentan algin tipo de variabilidade substancial
segundo o sexo.

Asi, cos dados existentes na BVG en maio do 2003, podemos estabelecer
que:

"'No caso das autobiografias de escritores que incluimos neste mesmo epigrafe de “curriculo personalizado” compre
sinalar que o ton predominante ¢ moito menos persoal que o sinalado no exemplo anterior. Abonda ver os textos de
apresentacion de Xosé M* Alvarez Ciccamo, Valentin Carrera, Francisco Dominguez Romero ou Claudio Rodriguez
Fer, para comprobarmos como, apesar da introducion ou do final personalizado, nuns casos, ou do uso da primeira
persoa, noutros, o que predomina nas suas autobiografias ¢ o caracter curricular .

De 33 autoras actuais
12 usan formato “curricular” e
1 usan formato “curricular personalizado” ¢
20 usan “ton confesional 61%
De 112 autores actuais
56 usan formato “curricular” e
8 usan formato “curricular personalizado” ¢
48 usan “ton confesional 43%

Taboa 5.- Porcentaxes de utilizacién dos modelos de autobiografias na BVG

Resulta, pois, perceptibel que, a4 hora de seleccionaren o tipo de discurso
autobiografico, existe unha definida tendencia a utilizaren as mulleres o
formato mais personalizado e literario (mais dun 60% delas se inclinan por esa
modalidade), fronte ao modelo mais impersoal, do estilo dos manuais ou dos
repertorios historiograficos, que se evidencia como o preferido polos escritores
(un 60%, tamén, neste outro caso).

Esta clara diferenciacion do comportamento ou, mesmo, das actitudes
de escritores e escritoras ante o mundo do publico/critica/recepcion que
se revela através destes dados merece, coidamos, unha reflexién critica mais
demorada que a que hoxe podemos facer neste, necesariamente, breve traba-
llo. De calquer xeito, podemos propor unha serie de consideraciéns que, a modo
de conclusions provisorias, poidan servir para retomar o debate a respeito
da posicion das mulleres no espazo publico e, talvez, tamén, nos leve a falar da
necesidade de redefinicion de certas formas, discursos ou sistemas dos que,
tradicionalmente, as mulleres estiveron ausentes.

A modo de conclusions provisorias

En consecuencia, tendo en conta todo o que até aqui se expuxo, coidamos
poder afirmar que, 4 vista do modo de afrontaren os discursos sobre si proprias,
parece existir un distinto modo de construiren as mulleres escritoras o seu
discurso. Na nosa hipétese de traballo isto teria a ver coa diferente percepcion
que, en xeral, escritoras e escritores demostran ter da sda posicion dentro do
sistema literario; neste sentido, se ben o espazo dos escritores semella mais
consolidado e definido dentro do sistema, o das mulleres, pola contra, da a
sensacion de ser, ainda, un espazo en construcion.

Através dos discursos autobiograficos®”, as escritoras parecen ter unha
maior necesidade
— De forneceren as chaves que explican a sta poética (con especial insistencia

en temas como os referentes da memoria, as orixes, a estirpe, o proceso

de aprendizaxe...)
—De se representaren através dun discurso autoconsciente (consciencia de ser
muller, de manter/recuperar a lingua propria, de asumir un compromiso

12 Xustificarmos estas afirmaciéns através de exemplos concretos de autobiografias de autoras obrigaria a un
estudo minucioso, dificilmente abordabel neste espazo limitado. De calquer modo, para unha verificacion das nosas
afirmacions, convidamos a revisar, ademais dos exemplos xa citados no apartado en que se analizan os textos agrupados
baixo a epigrafe de “ton confesional”, outras autobigrafias presentes na BVG, como as realizadas por Emma Couceiro,
Fina Casalderrey, Marta Dacosta, Emma Pedreira, Medos Romero ou Eva Veiga.

politico ou ético, etc.).

— De procuraren unha identidade propria (demorada explicitacién do proceso
de evolucién persoal e literaria).

—De habitaren, de dominaren, de se incluiren no espazo do publico (insistencia
na apresentacion da actividade social, participacion en iniciativas
colectivas, ousadia formal, etc.).

En definitiva, as escritoras demostran ter unha maior necesidade que os
seus colegas masculinos de definiren cal é a stia posicién dentro do sistema
literario en que se inseren, o que as conduce, con maior intensidade que a eles,
a construiren discursos autorreflexivos e, a vez, autoconscientes.

Non resulta dificil constatarmos como estas lifias tematicas son, en
moitos casos, coincidentes con algins dos temas recorrentes no discurso de
moitas das nosas criadoras e, en concreto, co proceso de procura da identidade
que se evidencia nas obras dalgunhas das autoras pertencentes as dltimas
xeracions.

Son todas elas estratexias de auto-representaciéon que, na nosa opinion,
tenen a ver co (conflitivo) proceso de definicién da stia posicion como escritoras
dentro do canon e/ou coa redefiniciéon do que é canénico”.

Ao mesmo tempo, esta cuestion aparece intimamente relacionada con
outro proceso non menos conflitivo como é o do acceso e/ou consolidacion da
posicién das mulleres no ambito do publico. Coidamos que este é outro dos
problemas que condicionan o diferente comportamento das mulleres escritoras
pois non debemos esquecer que todo aquilo que aparece vinculado con aquel
espazo, e a literatura e a criaciéon forman parte tamén do ambito do publico,
segue a ser, ainda, un mundo pouco asequibel para as mulleres.

